
BUKIT MERTAJAM - Tindakan
akan diambil terhadap
pengusaha ladang itik yang
disyaki menyebabkan
pencemaran Sungai Kulim dan
Sungai Air Merah di Kedah
setelah pemilik memperolehi
lesen dari Jabatan
Perkhidmatan Veterinar (JPV).

Pengarah JPV Pulau Pinang,
Dr Saira Banu Mohamed Rejab
berkata, tindakan tidak dapat
diambil terhadap pemilik
ladang itik terbabit sebelum
ini memandangkan ia belum
dilesenkan bawah jabatan
berkenaan.

Pencemaran Sungai: Tindakan Diambil Selepas Lesen JPV Ladang Itik
Diperolehi

Lawatan turut dilakukan ke tali air yang disyaki mengalirkan sisa kumbahan tanpa kaedah
yang betul dari ladang ternakan di Sungai Lembu, Bukit Mertajam, Pulau Pinang.

Bagaimanapun, beliau
menjelaskan, tindakan
susulan akan diambil jika
pengusahanya tidak
menangani masalah
pencemaran selepas
dikeluarkan lesen.

"Jadi, tahun ini bermula yang
kita akan lesenkan ladang,
semua ladang unggas di
Pulau Pinang dan tindakan
tegas akan diambil selepas
itu," katanya ketika turun
padang ke lokasi kejadian
pada Isnin.

Hadir sama mengetuai

siasatan ialah Pengerusi
Agroteknologi, Keterjaminan
Makanan dan Pembangunan
Koperasi Pulau Pinang,
Fahmi Zainol.

Saira Banu menjelaskan,
ladang itik terbabit tidak
boleh diarah tutup serta-
merta kerana mempunyai
kira-kira 100,000 ekor itik
yang berada dalam proses
ternakan aktif.

Katanya, ladang itu
dipercayai beroperasi selama
15 tahun dengan lesen
bangunan yang sepatutnya
dikeluarkan Majlis Bandaraya
Seberang Perai.

Jelasnya, hasil siasatan
mendapati, pencemaran
berlaku akibat sisa ternakan
itik tidak diuruskan dengan
kaedah yang betul.

"Sistem kumbahan tidak
terurus dengan betul, air
cuci sepatutnya ke kolam
kumbahan tapi di sini dari
kandang terus ke parit dan
sungai," katanya.

Pada masa sama, pihaknya
akan menasihati pengusaha
ladang untuk memperbaiki
sistem kumbahan mengikut
syarat yang ditetapkan
dalam enakmen perladangan
unggas.

Dalam perkembangan
berlainan, beliau
menjelaskan, permohonan
lesen ladang babi sebelum

ini ditolak pada Disember
tahun lalu kerana tidak
melaksanakan sistem
penternakan tertutup sistem
bio-sekuriti yang kurang
memuaskan.

Bagaimanapun, katanya
kedua-dua perkara itu telah
ditambah baik ketika ini,
namun sistem kumbahan
masih dalam proses baik
pulih.

Beliau menegaskan, JPV
akan mengambil kira perkara
berkenaan ketika meneliti
permohonan semula lesen
penternakan oleh
pengusahanya kelak.

Sinar Harian sebelum ini
melaporkan isu pencemaran
Sungai Kulim dan Sungai Air
Merah di Kedah disyaki
akibat pelepasan sisa
ternakan di perkampungan
Sungai Lembu, Bukit
Mertajam, Pulau Pinang.

Siasatan telah dilakukan dan
mendapati pencemaran itu
disyaki berpunca dari ladang
itik, bukanlah kandang babi
seperti didakwa sebelum ini.

Menurut Fahmi Zainol, satu
lawatan tapak telah
dilakukan membabitkan
beberapa agensi berkaitan
dan mendapati terdapat
pelepasan sisa yang mengalir
ke sungai dari ladang itik,
namun dikatakan tidak
memberi kesan secara
lansung kepada bekalan air

terawat membabitkan
kedua-dua negeri sama ada
Kedah dan Pulau Pinang.

Sebelum itu, media
melaporkan mengenai
kenyataan Jabatan Alam
Sekitar (JAS) Kedah yang
mengesan berlakunya
kegiatan melepaskan sisa
ternakan disyaki dari ladang
babi di perkampungan
Sungai Lembu, Pulau Pinang
yang menyebabkan
pencemaran Sungai Kulim
dan Sungai Air Merah di
Kedah.

Pengarah JAS Kedah,
Sharifah Zakiah Syed Sahab
berkata, pemeriksaan
lapangan yang dilakukan
pegawai penyiasat meliputi
kawasan hulu sungai berjaya
mengesan aliran air hitam
dari Sungai Air Merah
mengalir masuk ke Sungai
Kulim, membolehkan
siasatan lanjut dilakukan ke
kawasan terbabit.-
SINARHARIAN

SEBERANG PERAI – Isu
pencemaran Sungai Kulim dan
Sungai Air Merah di Kedah
bukan berpunca dari ladang
ternakan babi sebaliknya
ladang itik baka yang terletak
berhampiran dengannya di
Sungai Lembu, Bukit
Mertajam, dekat sini.

Pengerusi Jawatankuasa
Agroteknologi, Keterjaminan
Makanan dan Pembangunan
Koperasi Pulau Pinang, Fahmi
Zainol berkata, perkara
tersebut disahkan selepas satu
siasatan menyeluruh diadakan
di ladang ternakan haiwan itu,

Pencemaran Sungai: Bukan Dari Ladang Babi Tapi Itik Baka

Fahmi ketika lawatannya ke landang ternakan babi dan itik baka di Sungai Lembu, 
Bukit Mertajam, hari ini.

hari ini.

Menurutnya, siasatan
tersebut dijalankan Jabatan
Perkhidmatan Veterinar
(JPV) negeri, Jabatan Alam
Sekitar (JAS) negeri, Majlis
Bandaraya Seberang Perai
(MBSP), Perbadanan Bekalan
Air Pulau Pinang (PBAPP)
serta beberapa agensi lain
yang berkaitan.

“Kita pergi ke dua ladang
ternakan haiwan itu. Ladang
pertama iaitu ladang khinzir
didapati tidak mempunyai
kaitan dengan isu

pencemaran itu.

“Sebaliknya, masalah
pencemaran tersebut
dipercayai berpunca
daripada ladang itik baka
yang terletak bersebelahan
dengan ladang tersebut.

“Kita dapati memang ada
‘direct discharge’ (pelepasan
terus sisa kumbahan)
daripada ladang itik baka itu
ke Sungai Air Merah dan
Sungai Kulim.
Bagaimanapun, aktiviti
tersebut tidak memberi
kesan langsung kepada air
yang dirawat oleh PBA
(PBAPP) kerana lokasinya
(kawasan rawatan air) agak
jauh iaitu 14 kilometer (km),”
katanya di sini.

Dalam pada itu, katanya,
aktiviti ternakan tersebut
bagaimanapun dilihat hanya
memberi kesan kepada alam
sekitar dan bukannya
pengguna air di Pulau
Pinang atau Kedah.

Semalam, media melaporkan
JAS Kedah telah mengesan
berlakunya kegiatan
pelepasan sisa ternakan babi
disyaki berpunca dari ladang
perkampungan Sungai
Lembu yang menyebabkan
berlakunya pencemaran
Sungai Kulim dan Sungai Air
Merah.

Pengarah JAS Kedah,
Sharifah Zakiah Syed Sahab
berkata, pihaknya menerima

maklumat berkaitan
pencemaran itu Jumaat lalu,
sebelum pegawai penyiasat
JAS Cawangan Kulim
digerakkan bagi mengesan
punca kejadian.

Sementara itu, Pengarah JPV
negeri, Dr Saira Banu
Mohamed Rejab
memberitahu, buat masa ini,
pihaknya tidak dapat
mengambil tindakan
terhadap pengusaha ladang
ternakan itik baka itu kerana
belum diletakkan di bawah
bidang kuasa JPV.

“Ini berikutan enakmen
berkaitan penternakan serta
perladangan unggas baru
sahaja dikuatkuasakan awal
tahun ini.

Bagaimanapun katanya, JPV
Pulau Pinang telah
menasihatkan pengusaha
ladang ternakan itik baka itu
untuk memperbetulkan
semula saluran keluar sisa
kumbahan seberapa segera
dengan menggunakan
khidmat konsultan.

“Pada masa yang sama, kami
juga akan membuat
persampelan air atau sisa
kumbahan yang keluar dan
mengalir ke sungai-sungai
tersebut,” katanya yang
memaklumkan, ladang
ternakan itik itu telah
beroperasi sejak lebih 15
tahun lalu tanpa lesen.

Dalam perkembangan

berkaitan, Pegawai Veterinar
daripada Jabatan Kesihatan
MBSP, Dr. Mohammad Aklis
Azmi pula berkata, pihaknya
akan menyemak semula
status ladang ternakan itik
itu sebelum mengambil
sebarang tindakan lanjut. -
KOSMO! ONLINE

BUKIT MERTAJAM: The
pollution of Sungai Kulim was
not caused by pig farming
along Sungai Lembu, says
Penang agro-technology
committee chairman Fahmi
Zainol.

He said an investigation by the
state Veterinary Services
Department and related
agencies found that the
pollution was instead caused
by an unlicensed duck farm
next to the pig farm.

"During an on-site inspection,
the department found that the
pollution is from a nearby duck
breeding farm. It also found

Pencemaran Sungai: Bukan Dari Ladang Babi Tapi Itik Baka

that there is direct discharge
from the duck farm into
Sungai Alor Merah and then
on to Sungai Kulim," he said
after visiting the farms, a few
kilometres from the Penang-
Kedah border, on Monday
(Feb 19).

He added that Penang
residents should not worry as
the pollution does not affect
the Bukit Toh Allang water
treatment plant in Sungai
Kulim.

The plant supplies water to
Penang and is about 7km
from where Sungai Kulim
and Sungai Alor Merah

merge.

Fahmi said the duck farm
had not been given a licence
under the Penang Poultry
Enactment 2020.

Under the enactment, those
operating unlicensed farms
can be fined up to RM30,000
or jailed up to three years, or
both, if found guilty.

Various news portals
attributed the pollution in
Sungai Kulim and Sungai
Alor Merah to a pig farm in
Sungai Lembu.

According to reports, the
Kedah Environment
Department discovered
elements suspected to be pig
farm waste from a farm in
the Sungai Lembu village,
leading to pollution in the
rivers in central Seberang
Prai.-THESTAR

BUKIT MERTAJAM: Jabatan
Perkhidmatan Veterinar (JPV)
Pulau Pinang mendedahkan
sisa buangan yang dikesan
mencemarkan dua sungai di
Kedah berpunca daripada
ladang itik di Sungai Lembu, di
sini, dan bukannya ternakan
babi seperti dilaporkan.

Ia berdasarkan hasil siasatan
dijalankan bersama Jabatan
Alam Sekitar (JAS) dan Majlis
Bandaraya Seberang Perai (
MBSP), hari ini.

Pengerusi Agroteknologi,
Keterjaminan Makanan dan
Pembangunan Koperasi
negeri, Fahmi Zainol, berkata
beliau bersama semua agensi

Pencemaran Sungai: Bukan Dari Ladang Babi Tapi Itik Baka

berkaitan pada mulanya
menjalankan siasatan ke atas
ladang babi yang
dimaksudkan.

Bagaimanapun, katanya,
siasatan mendapati
pencemaran yang berlaku di
dua sungai di Kedah itu
sebenarnya bukan berpunca
daripada ladang babi
terbabit, sebaliknya
disebabkan ternakan itik
yang terletak bersebelahan.

"Kita mendapati memang
ada pelepasan terus daripada
ladang itik terbabit yang
terus (masuk) ke Sungai Air
Merah dan juga menerusi
Sungai Kulim," katanya

kepada media di sini, hari ini.

Media sebelum ini
melaporkan JAS Kedah
mengesan berlaku kegiatan
melepaskan sisa ternakan
babi disyaki daripada ladang
perkampungan Sungai
Lembu, Seberang Perai
Tengah (SPT), Pulau Pinang
yang menyebabkan
pencemaran Sungai Kulim
dan Sungai Air Merah.

Pengarah JAS Kedah,
Sharifah Zakiah Syed Sahab
dilaporkan berkata, pihaknya
menerima maklumat
berkaitan pencemaran itu
pada Jumaat lalu, sebelum
pegawai penyiasat JAS
Cawangan Kulim digerakkan
bagi mengesan punca
kejadian.

Katanya, pemeriksaan di
lapangan yang dilakukan
pegawai penyiasat
membabitkan kawasan hulu
sungai berjaya mengesan
aliran air hitam dari Sungai
Air Merah masuk ke Sungai
Kulim.

Fahmi berkata, walaupun
keadaan itu mencemarkan
alam sekitar, namun orang
ramai tidak perlu bimbang
memandangkan ia tidak
memberi kesan kepada
sumber air yang dirawat di
kedua-dua negeri iaitu Pulau
Pinang dan Kedah.

"Isu ini tidak memberi kesan
secara langsung kepada air

yang dirawat oleh
Perbadanan Bekalan Air
(PBA) yang (loji air terawat)
terletak jauh 14 kilometer
(km) dari lokasi ini.

"Pelepasan sisa ini didapati
masuk ke Sungai Air Merah
dan hanya melintasi garis
sempadan negeri Kedah dan
Pulau Pinang serta masuk
semula ke Pulau Pinang,"
katanya.

Sementara itu, Pengarah JPV
negeri, Dr Saira Banu
Mohamed Rejab berkata,
siasatan mendapati ladang
itik itu beroperasi sejak 15
tahun lalu dan tidak
memperoleh lesen
menternak.

"Kita (JPV) akan mengambil
tindakan seterusnya (bagi
mengatasi isu ini). Ada
kemungkinan pemilik perlu
pindahkan 100,000 ekor itik
mereka.

"Apa yang penting, dia
(pemilik) perlu betulkan
(sistem) kumbahan dan tidak
meneruskan aktiviti
pelepasan buangan secara
terus ke dalam parit ataupun
sungai," katanya.-BHONLINE

Laki Bini Nafi Tipu Projek Beli Lembu RM185,137

Bukan Babi Tapi Dari Ladang Itik

Pencemaran Sungai di Kedah Berpunca dari Itk, Bukan Babi

Ladang Itik Bukan Babi Punca 2 Sungai di Kedah Tercemar

